
МӘТІНМЕН ЖҰМЫС ОҚУШЫЛАРДЫҢ ФУНКЦИОНАЛДЫ САУАТТЫЛЫҒЫН 

ҚАЛЫПТАСТЫРУДЫҢ ФАКТОРЫ РЕТІНДЕ 

 

Аңдатпа 

Мақалада оқушылардың функционалды сауаттылығын қалыптастырудың факторы ретінде 

мәтінмен жұмыс істеу қарастырылады. Қазақстан оқушыларының PISA нәтижелері талданып, 

функционалдық сауаттылығын арттырудағы мәтінмен жұмыстың рөлін арттырудың маңыздылығы 

келтіріледі. Жалпы, «Сауаттылық», «Функционалды сауаттылық» ұғымдарына берілген анықтама-

ларға талдау жасалынған. Мәтінмен жұмыс арқылы функционалдық сауаттылықты қалыптастыруда 

келесі бірнеше негізгі сауаттылық түрлеріне басымдылық беруіміз керектігі келтірілген. Олар 

біріншіден коммуникативтік сауаттылық, сөйлеу әрекетінің барлық түрлерінде еркін сөйлеуді 

болжау; басқа біреудің ауызша және жазбаша сөзін барабар түсіну қабілеті; өз ойларын ауызша және 

өз бетімен жеткізу, екінші тұрғыдан ақпараттық сауаттылық – анықтамалықтар және оқулықтардан 

ақпараттарды іздеуге қабілетінің болуы, Интернеттен және білім беру электрондық ресурстардан, 

сондай-ақ әртүрлі басқа да ақпарат көздерінен ақпарат ала алу, ақпаратты өңдей білу және жүйелеуі, 

оны әртүрлі әдіс-тәсілдермен ұсынуы, үшінші тұрғыдан іс-әрекеттік сауаттылық – ұйымдастыру 

дағдылары мен қабілеттерінің көрінісі, атап айтқандакез келген іс-әрекеттің мақсатын қою және 

ауызша ойын тұжырымдай білуі, жоспарлауы, сонымен қатар дер кезінде оны өзгерту, осы өзгеріс-

терді ауызша дәлелдеуі, өзін-өзі бақылауды өзін-өзі бағалауды және өзін-өзі бағалауды жүзеге асыру 

болып табылады. Аталған іс-әрекеттерді мәтінмен жұмыс істеуге негізделген эссе жазу, кейс тапсыр-

маларды орындау, практикалық және жобалық тапсырмаларды орындау барысында басшылыққа алу 

ұсынылады. Сонымен қатар, эксперимент жүргізіліп, эксперимент нәтижесінде мәтінмен жұмыс 

оқушылардың функционалдық құзыреттілігін қалыптастыруға оң әсерін тигізетіндігі баяндалған. 

Түйін сөздер: Сауаттылық, функционалдық сауаттылық, ақпараттық сауаттылық, іс-әрекеттік 

сауаттылық, коммукативтік сауаттылық, эссе, кейс тапсырма, практикалық тапсырма, жобалық 

тапсырма. 

РАБОТА С ТЕКСТОМ КАК ФАКТОР ФОРМИРОВАНИЯ ФУНКЦИОНАЛЬНОЙ 

ГРАМОТНОСТИ УЧАЩИХСЯ 

 

Аннотация 
В статье рассматривается работа с текстом как фактор формирования функциональной 

грамотности учащихся. Анализируются результаты PISA казахстанских учащихся и подчеркивается 

важность повышения роли текстовой работы в форрмировании функциональной грамотности. В 
целом анализируются определения понятий «Грамотность», «Функциональная грамотность». 
Утверждается, что при формировании функциональной грамотности через работу с текстом следует 
отдавать приоритет следующим нескольким основным видам грамотности. В свою очередь, это 
коммуникативная грамотность, предсказывающая беглость всех видов речевой деятельности; 
способность адекватно понимать устную и письменную речь собеседника; устное и самостоятельное 
выражение идей, во-вторых, информационная грамотность умение искать информацию в справоч-
никах и учебниках, получать информацию из Интернета и электронных ресурсов с учебным 
контентом, а также из разных других источников, обрабатывать и систематизировать информацию и 
представлять ее по-разному; практическая грамотность – это проявление организационных навыков 
и способностей, в частности постановки цели и словесного формулирования действия, планирования 
и, при необходимости, изменения его, вербального подтверждения этих изменений, самоконтроля, 
самооценки и самооценки. Эти действия включают написание эссе на основе работы с текстом, 
тематических исследований, практических и проектных заданий. 

А также был проведен эксперимент, в результате которого было установлено, что работа с 
текстом положительно влияет на формирование функциональной компетентности учащихся. 

Ключевые слова: грамотность, функциональная грамотность, информационная грамотность, 
практическая грамотность, коммуникативная грамотность, эссе, тематическое задание, практическое 
задание, проектное задание. 

The article discusses working with text as a factor in the formation of students' functional literacy. The 
results of PISA of Kazakhstani students are analyzed and the importance of increasing the role of text work 
in the formation of functional literacy is emphasized. In general, the definitions of the concepts "Literacy", 
"Functional literacy" are analyzed. It is argued that in the formation of functional literacy through working 
with text, priority should be given to the following several main types of literacy. This is, first of all, 
communicative literacy, which predicts the fluency of all types of speech activity; the ability to adequately 
understand the spoken and written speech of the interlocutor; oral and independent expression of ideas, 
secondly, information literacy - the ability to search for information in textbooks and reference books, obtain 
information from the Internet and CDs with educational content, as well as from various other sources, 
process and organize information and present it in different ways; practical literacy is a manifestation of 
organizational skills and abilities, in particular, goal setting and verbal formulation of action, planning and, if 
necessary, changing it, verbal confirmation of these changes, self-control, self-esteem and self-esteem. These 
activities include writing essays based on word processing, case studies, practice and project assignments. 

And also an experiment was carried out, as a result of which it was found that working with the text has 

a positive effect on the formation of the functional competence of students. 
Key words: literacy, functional literacy, information literacy, practical literacy, communication literacy, 

essay, thematic assignment, practical assignment, project assignment. 
Кіріспе. Қазіргі уақытта біздің елімізде әлемдік білім кеңістігіне енуге бағытталған жаңа білім 

беру жүйесін қалыптастыру және дамыту жұмыстары жүргізілуде. Бүгінгі таңда қоғамжәне ең алды-

мен мектеп алдында жаңа заман тұлғасындайындаубойынша орасан зор міндеттер тұр. Жастарды 

нарықтық жағдайда өмір сүруге дайындау қажет, сондықтан біздің түлектер белсенді, креативті, 

іскер, қоғамның алдымызға қойған мәселелерінің ең жақсысын, оңтайлы нұсқаларын таңдай алатын, 

одан да көп нәрсеге қызығушылық танытатын, көбірек тәуелсіз білім алуға қабілетті тұлғалар болуы 

керек. Бұл мәселелер қазіргі мектептің алдына маңыздыміндеттердің бірі ретінде – функционалдық 

сауатты адамдарды қалыптастыруды алға тартып отыр. Оқушылардың функционалдық сауаттылы-

ғын қалыптастырудың жоғары деңгейі қоғам өміріне тиімді араласу, өзін-өзі дамытуға, өзін-өзі 

жетілдіруге, өзін-өзі жүзеге асыруға қабілеттілікті болжайды. Демек, қоғамға функционалдық 

сауатты, нәтиже үшін жұмыс істеуді білетін және белгілі бір әлеуметтік маңызы бар жетістіктерге 

қабілетті адам қажет.  

Функционалдық сауаттылық мәселесін ғалымдар зерттеушілер жан-жақты қарастырғаны 

белгілі. Атап айтатын болсақ, білім берудегі философиялық көзқарас тұрғысынан Б.С. Гершунский, 

В.В. Мацкевич, С.А. Крупник [1]; үздіксіз білім беру аспектісінде С.А. Тангян, И.А. Колесникова; 

құзіреттілік тұрғысынан О.Е. Лебедев, А.В. Хуторской қарастырса [2], білім алушының тілдік 

фунционалдық сауаттылығын тілдік мәдениетпен технологияменбайланысын Л.М. Перминова,             

О.Е. Лебедев зерттеген [3]. Сондай-ақ, отандық ғалымдар Н.Оразахынова, Г.М. Кенжебаева,                  

А.К. Рауандина қазақ тілі сабақтарында оқушылардың фунционалдық сауаттылығын арттыру 

мәселесін қарастырған [4]. Аталған теориялық- әдіснамалық негіздер алға қойылып отырған келелі 

мәселенің бастау көздерін танытады, дегенмен бүгінгі таңда отандық және шетелдік ғалымдардың 

еңбектерінде «функционалдық сауаттылық» ұғымын қолдануда бірізділіктің байқалмайтындығын 

атап көрсетеді. 

Функционалдық сауаттылық ұғымын тереңірек зерттесек, зерттеушілердің барлығы дерлік 15 

жастағы оқушылардың функционалдық сауаттылығы саласындағы PISA (Халықаралық студенттерді 

бағалау бағдарламасы) оқушылардың білім жетістіктерін бағалаудың халықаралық бағдарламасына 

Қазақстанның қатысуын көрсететін құжаттарда кездесетін анықтамаларды ұстанады. PISA зерттеуі 

туралы ақпаратты ЭЫДҰ веб-сайтынан табуға болады (Экономикалық ынтымақтастық және даму 

ұйымы, www.pisa.oecd.org). Қазақстан PISA зерттеуіне 2018, 2015, 2012, 2009 жылдары қатысты. Біз 

мектеп оқушыларының нәтижелеріне егжей-тегжейлі тоқталмаймыз, олар әдебиетте жеткілікті түрде 

көрсетілген. Қазақстандағы PISA-2018 нәтижелері бойынша оқушылардың 36%-ы оқу дағдысының 

екінші деңгейіне жетті, салыстырмалы түрде ЭЫДҰ орташа көрсеткіші 77%-ды құрайды. Бұл 

деңгейде оқушылар орташа ұзындықтағы мәтіндегі негізгі ойды анықтай алады, анық, кейде қиын 

критерийлер негізінде ақпаратты таба алады, мәтіндер оларға нақты бағытталған кезде олардың 

мақсаты мен формасы туралы ой елегінен өткізе алады [6]. PISA нәтижелері көңіл көншітпейді, 

алайда алдымыздағы бақылауға дайындықты арттыруды қолға алу мәселесі тұр. Сонымен қатар, 

бірқатар зерттеулер, функционалдық сауаттылыққа қатысты оқушылардың сөйлеу және жазу 

дағдыларының төменгі деңгейде екендігін көрсетеді, сондықтан қарым-қатынас саласындағы 

функционалдық сауаттылық ерекше алаңдаушылық тудырады. Функционалдық сауаттылық – бұл 

метапәндік ұғым, сондықтан әртүрлі пәндерді оқу барысында қалыптасады және көріну формалары 

әртүрлі. Функционалдық сауаттылықты оқытуда қалыптастыру сөйлеу әрекетінің барлық түрлерінде 

(оқу, жазу, тыңдау және сөйлеу) еркін сөйлеуді білдіреді. Ал, бұл іс-әрекеттерді мәтінмен жұмыспен 

байланыстыру арқылы оқушылардың функционалдығын қалыптастыруға назар аудару қажеттілігі 

мақаланың мақсаты мен өзектілігін білдіреді. 

Зерттеудің маңыздылығы, функционалдық сауаттылық ұғымының теориялық талдануын 

зерттеу жұмыстарында қолдануға болатындығымен және практикалық ұсыныстардың жалпы білім 

беретін мектептің оқу процесіне ендіруге болатындығымен анықталады. 

Зерттеу материалдары мен әдістері. Функционалдық сауаттылық дегеніміз не? «Функционал-

дық сауаттылық» терминінің мағынасы жазу және оқу қабілетін сипаттайтын «сауаттылық» термині-

нен әлдеқайда кеңірек ұғым екендігі белгілі. Бұл туралы Б.С. Гершунский сауаттылықты қалыптас-

тыру тек мектептің ғана емес, қоғамның да міндеті екенін айтады, сондай ақ жалпы алғанда, сауат-

тылық тек бастауыш оқу және санау дағдыларын меңгеру деген пікір ескірді деп есептейді [7]. Функ-

ционалдық сауаттылық ұғымының дүниеге келу сауаттылықтың белгілі бір құрамдас бөліктерін 

меңгеру әлеуетін едәуір кеңейтті. 

Функционалдық сауаттылық ұғымына берілген көптеген анықтамалар бар, олардың кейбірін  

талқылап қарастырайық: 

• функционалдық сауаттылық – сыртқы ортамен адамның қарым-қатынасқа түсуі, оған тез 

бейімделуі және қызмет ету қабілеті [8]; 

• функционалдық сауаттылық – алған білімдерін өмірлік мәселелерді шешуге пайдалана білу [9]; 

• функционалдық сауаттылық – тұлғаларға тұлға ретінде өмір сүруге және жұмыс істеуге, өз 

әлеуетін дамытуға, негізделген және маңызды шешімдер қабылдауға және қоршаған орта жағдайын-

да қоғамда тиімді қызмет жасауға жағдай жасайтын дағдылар мен қабілеттердің – когнитивті, 

эмоционалдық және мінез-құлық кешені [10].  

Функционалды сауаттылығы қалыптасқан тұлғаның басты белгілері: бұл белгілі бір қасиеттерге, 

негізгі құзыреттерге тән, адамдар арасында өмір сүре білетін өз бетінділігі мен дүниетанымы бар 

дербес тұлға [11]. 

Функционалдық сауаттылықтың құрамдас бөліктері: 

• ережелерді, принциптерді, ақпаратты, білу; өмірдің әртүрлі саласындағы стандартты тапсырма-

ларды шешудің когнитивтік негізін құрайтын жалпы дағдылар мен түсініктерді меңгеру; 

• өзгермелі әлемге бейімделу қабілеті; қарама-қайшылықтарды шешу, ақпараттармен жұмыс 

істеу; іскерлік хат алмасуды жүргізу; өмірде жеке қауіпсіздік ережелерін қолдану; 

• бүгінгі әлемнің нормалары мен құндылықтарына бағдарлануға дайын болу; өмірлік қажетті-

лігін қанағаттандыру үшін өмірдегі өзгерістерді қабылдау; саналы  түрде білімін жетілдіру екенідігі 

бірқатар ғылыми жұмыстарда қарастырылады. 

“Республиканың жалпы білім беретін мектептерінің мұғалімдері пәндік білім береді, бірақ оны 

нақты өмірлік жағдайларда қолдануға бағытталуы керек”[12]. Өзгермелі қоғам талаптарына сай 

қолданбалы білімге қойылатын талаптар артады, тұлғаның функционалдық сауаттылығы оның қоғам 

жағдайына бейімделу деңгейінің көрсеткіші деп айтуға болады. Н.Назарбаев: «Дамыған бәсекеге 

қабілетті мемлекет болу үшін біз жоғары білімді ұлт болуымыз керек. Қазіргі әлемде жай ғана 

жаппай сауаттылық жеткіліксіз екені айдан анық. Біздің азаматтарымыз ең озық жабдықта және ең 

заманауи өндірісте жұмыс істеу дағдыларын ұдайы меңгеруге дайын болуға тиіс. Сондай-ақ бала-

ларымыздың, жалпы бүкіл өскелең ұрпақтың функционалдық сауаттылығына да үлкен көңіл бөлу 

қажет. Бұл біздің балаларымыздың қазіргі өмірге бейімделуі үшін өте маңызды.» деп бірнеше рет 

атап көрсеткен болатын [13].  

А.А. Леонтьев өз еңбектерінің бірінде функционалдық сауаттылыққа мынадай анықтама берді: 
«Егер формальды сауаттылық – оқу техникасының дағдыларын меңгеру болса, функционалдық 
сауаттылық – адамның осы дағдыларды нақты мәтінді түсіну, іріктеу, түрлендіру арқылы еркін 
пайдалана білуі» [14]. А.А. Леонтьевтің пайымдауынша, функционалдық сауатсыздық проблемасы 

педагогикалық мәселе емес, әлеуметтік мәселе. Мектептің басты міндеті – білім алушылардың оқу 
және түсіну қабілетін дамытып қана қоймай, өз бетінше мағыналы мәтіндер құра білуге үйрету деп 
білеміз. 

Сонымен, біздің теориялық шолуымыз жағдайында мүлдем жаңа өзгермелі қоғам жағдайында 
өмір сүруге бейім тұлға қалыптастыруда функционалдық сауаттылық салдары ерекше маңызды 
болып табылатынын атаймыз. Ал бұл процесс педагогика және оқыту әдістемесі тұрғысынан кейбір 
мәселелерді қайта қарауды талап етті. Функционалдық сауатттылық ұғымының теориялық маңызын 
және оны қалыптастыру әдістерін айқындау барысында салыстыру және талдау әдістерін қолданы-
лып, логикалық пайымдауға жол бере отырып, синтездік және жүйелік әдістер қолданылды. 

Нәтижелер мен талқылаулар. Теориялық мәліметтерді зерделеу негізінде білім алушының 
құзыреттілігін дамытудың факторының бірі функционалдық сауаттылықтың белгілі бір деңгейінің 
болуы екені анықталды. Функционалдық сауаттылық (латынша. – бағыт) – адамның өзіне жүктелген 
немесе өз еркімен қабылданған функцияларды орындауға дайындық дәрежесі. Функционалдық 
сауаттылық лексикалық сауаттылық элементтері; адамның өзіне қатысты түрлі мемлекеттік актілерді 

түсінуі және оларды ұстануы; адамның қоғамдық өмір нормаларын және қауіпсіздік ережелерін, өзі 
қатысатын технологиялық процестердің талаптарын сақтауы; ақпараттық және компьютерлік 
сауаттылық ұғымдарынан тұрады. Функционалдық сауаттылықтың бұл бастапқы деңгейі жоғары 
деңгейге тән өркениетті қадамдар болып саналады. А.К. Рауандина пікірінше «функционалдық 
сауаттылық» ұғымына жүргізілген зерттеу жұмыстарында қазіргі уақытта отандық және жақын, алыс 
шетелдік  ғалымдардың еңбектерінде «функционалдық сауаттылық» ұғымын пайдалануда бірізділік 
жоқ екенін көрсетті деп санайды [15]. 

Біздің пікірімізше, функционалды сауаттылықты қалыптастыру үшін, тек сабақта ғана емес, 
сабақтан тыс уақытта да арнайы білім беру ортасын құру қажет. Бұдан сыныптан тыс уақытта және 
сабақта шығармашылық атмосферасынқұру, балаларды оқу материалдарына қызықтыру, олардың 
белгілі бір мәселені шешуде өздері түсінуіне, дұрыс шешімін табуға, жауабының дұрыстығын негіз-
деуге деген құштарлығын оятуды қалай жүзеге асыруға болады деген сұрақтар туындайды. Сондық-
тан оқыту үдерісінде проблемалық әдісті қолдану функционалдық сауаттылықты қалыптастыруға 
ықпал етеді, себебі кедергілерді жеңу – қозғалыс, дамудың тұрақты серігі болып саналады. Сабақта 
проблемалық тапсырмаларды пайдалану тұлғаның тапқырлық, ұтқырлық, стандартты емес кез 
келген ситуацияны шешуге қабілеттілік, проблемалық көзқарасты анықтай білу, психикалық ахуалға 
икемділік, коммуникативтік және ақпараттық мәдениет сияқты қасиеттерін дамытуға мүмкіндік 
береді. Олай болса, функционалдық сауаттылық ұғымын сабақта және сыныптан тыс уақытта 
оқушылардың түрлі құзыреттіліктерін дамытуға ықпал ететін әдістемелік ұғым ретінде 
қарастырайық.  

Функционалдық сауаттылықты қалыптастыру процесінде келесі аталған бірнеше басты сауат-
тылық түрлеріне назар аударуымыз керек: 

• коммуникативтік сауаттылық, сөйлеу әрекетінің барлық түрлерінде еркін сөйлеуді болжау; 
басқа біреудің ауызша және жазбаша сөзін барабар түсіну қабілеті; өз ойларын ауызша және өз 
бетінше жеткізу;  

• ақпараттық сауаттылық – анықтамалықтар мен оқулықтардан ақпараттарды іздей білу, 
Интернеттен және  түрлі электрондық ресурстарынан, сондай-ақ әртүрлі басқа аақпарат көздерден 

ақпаратты алу, өңдеу және жүйелеу, сонымен қатар оны әртүрлі тәсілдермен ұсыну; 
• іс-әрекеттік сауаттылық – қабілеттер мен ұйымдастырушылық дағдылар көрінісі, атап айтқанда 

маңызды іс-әрекеттің мақсатын қою және ойын ауызша тұжырымдау, жоспарлау және қажет 
жағдайда өзгеріске дайын болу, осы өзгерістерді ауызша дәлелдей білу, өзін-өзі бақылауды және 
бағалауды жүзеге асыру.  

Функционалдық сауаттылықты қалыптастыру, оқушылардың сөйлеу әрекетін жетілдіру тілдің 
құрылымы туралы және оны әртүрлі қарым-қатынас жағдайында қолдану ерекшеліктері туралы 
білімге негізделген. Оқыту процесі тілдік талдау, құбылыстар мен фактілерді жіктей білу дағды-
ларын қалыптастыруға ғана емес, сонымен қатар сөйлеу мәдениетін шыңдауға, өмірлік маңызды 
дағдыларды қалыптастыруға бағытталған оқудың әртүрлі түрлерін қолдану, мәтіндерді өңдеу, 
ақпаратты іздеудің әртүрлі формалары және оны сөйлеу жағдаятына және әдеби тіл нормаларына 
және қарым-қатынастың этикалық нормаларына сәйкес берудің әртүрлі тәсілдеріне бағытталуы тиіс. 

Мәтінмен жұмыс арқылы оқушылардың функционалдық сауаттылықты қалыптастырудағы негізгі 
мақсат – қазіргі жағдайда мектеп бітірушілері мәтіндімеңгеруі тиіс білімнің ең маңыздысы ретінде 
түсінуі; мәтін, мәтіннің жалпы мағынасын, автор позициясын түсіну; автор позициясы мен кейіпкер 
позициясын ажырату; мәтіннің логикалық құрылымын түсіну. 

Біз бірінші кезекте ескеретін әдістемелік факторларға, оның ішінде оқу-тәрбие процесіндегі 
мәтіндерге мыналар жатады: мәтіндік материалды таңдау критерийлері; сабаққа мәтінді енгізу 
жағынан сәйкес келетін жұмыс түрлері; мәтінге сүйену мүмкіндіктерін пайдалана отырып сабақты 
ұйымдастыру. Мәтіндермен жұмыс арқылы функционалдық сауаттылықты қалыптастыру комму-
никативті құзыреттілікпен бірге лингвистикалық және тілдік құзыреттілікті жетілдіруді меңзейді. 
Сондықтан тілдік құзыреттілік тіл жүйесі туралы білуді, тілге деген жағымды ахуалды дамытуды, 
орфографиялық, әрі пунктуациялық сауаттылықты дамытуды көздесе, ал лингвистикалық құзырет-
тілік тіл туралы дүниетанымын шыңдауға, оның тарихын зерттеуге, тіл ғалымдарының ғылыми 
еңбектерін меңгеруге жағдай жасайды. Сонымен қатар қолданылатын тапсырма түрлері аталған іс-
әрекеттерді жүзеге асыруға бағыттылған болуы керек. Мұндай тапсырмаларға эссе жазу, кейс 
тапсырмалар, практикалық және жобалық тапсырмаларды орындауды жатқызуға болады. Эссе білім 
алушылардың оқу іс-әрекетінің түрі ретінде - идеяларды, тұжырымдамаларды, ғылымның, өнердің 
басқа салаларынан ассоциативті бейнелерді, өз тәжірибесінен, қоғамдық практиканы қолдану кезінде 
білім алушылардың өз бетінше шығарма түріндегі ой толғауы [16]. Эссенің әр түрлі түрлері бар, 
олардың әрқайсысы белгілі бір мақсатқа ие. Мысалы, «Сипаттамалық» эссе, "Себеп-салдарлық" 
эссе,"Анықтайтын" эссе, «Салыстыру» эссе, Аргументтеу (қарсы дәлелді эссе), Әдеби талдау эссе-
лерін ұсынуға болады. Мәтіннен проблеманы анықтауға және берілген проблемалық сұраққа мәтін 
жазуға бағытталған кейс тапсырма, оқушылардың мәтінмен жұмыстағы практикалық дағдыларын 
дамытуға және анықтауға арналған практикалық тапсырмалар және оқушылардың мәтінмен жұмыс 
барысындағы аналитикалық ойлауы мен зерттеушілік қабілетін дамытуға арналған жоба тапсырма-
лары да ұсынылады.Сонымен қатар тілдік құзыреттіліктің дамуымен мәтінмен жұмыс жасау 
барысында сөздер мен формаларды талдау, бір құбылысты екіншісімен салыстыру, диаграммалар 
мен кестелер құру, диаграммалар мен кестелер негізінде мәтін құру болуы мүмкін. Сөздікпен жұмыс 
жасау, мәдени ескерткіштерге сілтеме жасау, тіл туралы тұжырымдар жасау, әртүрлі тілдегі құбы-
лыстарды салыстыру – мұның бәрі оқушылардың тілдік құзыреттілігін меңгеруге бағытталған 
тапсырмалар да ұсынылады. 

Біз зерттеу жұмысымызды бірнеше мектептерде жүргізіп, оқушылардың мәтінмен жұмыс жасау 
деңгейін 8-сыныптан құралған бақылау және эксперимент топтарында тексердік. Мәтінмен жұмыс 
жасау деңгейлері, негізгі бөлімде көрсетілген қазақ тілі сабағындағы мәтінмен жұмыс барысындағы 
оқушылардың функционалдық құзыреттілігін анықтайтын келесі сауаттылық критерийлері бойынша 
анықталды: оқушылардың коммуникативтік сауаттылығы, ақпараттық сауаттылығы және іс-әрекет 
сауаттылық. Эксперимент нәтижесі бойынша оқушылардың мәтінмен жұмыс барысында 
функционалдық құзыреттілік деңгейінің динамикасы 1-суретте берілді.  

1–сурет. Оқушылардың мәтінмен жұмыс барысында функционалдық құзыреттілік  

деңгейінің динамикасы 

 

Эксперимент нәтижесінде эксперимент тобы оқушыларының эссе және кейс тапсырмаларды 

жоғары деңгейде орындап, сөйлеу әрекетінің барлық түрлерінде еркін сөйлей білуі; басқа біреудің 

ауызша және жазбаша сөзін барабар түсіну қабілеті артқандығы және өз ойларын ауызша және өз 

бетінше жеткізе алатындығынан коммуникативтік сауаттылық деңгейінің артқандығы, екіншіден, 

оқулықтар мен анықтамалықтардан ақпаратты іздей білуі және Интернеттен, сондай-ақ әртүрлі басқа 

электрондық ақпарат көздерінен ақпаратты ала білуі, ақпаратты өңдей білуі және жүйелеуі  және оны 

әртүрлі тәсілдермен ұсына алатындығынан ақпараттық сауаттылық деңгейінің артқандығы, үшінші-

ден,  мәтінмен жұмыс барысында ұйымдастырушылық дағдылары мен қабілеттерінің көрінісі, атап 

айтқанда мәтінмен жұмыста мәтіннің мақсатын қою және ауызша тұжырымдау, жоспарлау және 

қажет болған жағдайда оны өзгерту, осы өзгерістерді ауызша дәлелдеу, өзін-өзі бақылауды, өзін-өзі 

бағалауды және өзін-өзі бағалауды жүзеге асыра білуінен іс-әрекет сауаттылық деңгейінің артқан-

дығы ерекшеленді.  

Функционалдық сауаттылықты қалыптастыру күрделі, көп қырлы, ұзақ процесс. Әртүрлі 

заманауи педагогикалық технологияларды шебер, сауатты ұштастыра отырып, сабақта күнделікті 

жүйелі жұмыс жүргізу арқылы ғана қалаған нәтижеге қол жеткізуге болады. 

Қорытындылай келе, негізгі бөлімде ұсынылған, іздеу және аналитикалық ойлауға бағыттал-

ған тапсырмалар негізіндегі мәтіндермен жұмыс,оқушының функционалдық сауаттылығын қалып-

тастыруға септігін тигізеді, егер мектеп мұғалімдері келесі оқыту әдістерін басшылыққа алынса: 

• оқып-үйрену: тәжірибені пайдалана білу; өз білімдерінің байланысын ұйымдастырып, оны 

ретке келтіру; оқытудың өзіндік әдістерін ұйымдастыру; мәселелерді шеше білу; өз бетінше оқуға 

ынталандыру; 

• іздеу: әртүрлі мәліметтер қорына сұраныс жасау; қоршаған орта туралы мәліметтерді білуге 

сұраныс; сарапшымен кеңесу; ақпарат алу; құжаттармен жұмыс істей білу және оларды жіктей білу; 

• ойлау: өткен және қазіргі оқиғалар арасындағы байланысты ұйымдастыру; қоғамымыздың 

дамуына сын көзбен қарау; белгісіздік пен күрделілікке қарсы тұра білу; пікірталастарда өз позиция-

сын ұстану және өз пікірін қалыптастыру; денсаулыққа, қоршаған ортаға байланысты әлеуметтік 

әдеттерді бағалау; өнер және әдебиет туындыларын бағалай білу; 

• ынтымақтасу: ынтымақтаса және топта жұмыс істей білу; шешім қабылдау; келіспеушіліктер мен 

қақтығыстарды шешу; келіссөз жүргізе білу; келісім-шарттарды әзірлеу және орындау мүмкіндігі; 

• іске кірісу: жобаға қатысу; жауапты болу; дәлелдеу; есептей білу және модельдеу құрылғы-

ларын қолдага білу; 

• бейімделу: цифрлық білім беру технологияларын қолдана білу; қиындықтарға төзімділік 

таныту; жаңа шешімдерді таба білу. 

ФИЗИКА САБАҚТАРЫНДАҒЫ ОҚУШЫЛАРДЫҢ ЗЕРТТЕУШІЛІК ІС-ӘРЕКЕТІ 

 

Аңдатпа 

Әлемдегі заманауи өзгерістер, қоғамның ақпараттануы, ғылым ролінің артуы қоғамдық өмірдің 

барлық салаларына жаңалықтар енгізеді. Сондықтан үздіксіз дербес білім алу мәселесі қазіргі кезде 

өзекті. Дербес білім алуға дайындық білімдерді толықтыру мен қолданудың әдіснамалық аппаратын 

меңгеру есебінен танымдық қабілеттерді дамыту арқылы жүзеге асады. Танымдық міндеттерді 

шешудің, сонымен қатар тұлғаның шығармашылық, коммуникативті және рефлексивті сапаларын 

дамытудың тиімді аппараты – ғылыми ізденістің ғасырлар бойы қалыптасқан әдіснамасы болып 

табылады. Осыған байланысты, оқушыларды қоршаған әлемді танудың жалпы және жеке әдістерін, 

ғылыми танымдық процестің логикасы мен кезеңдерін, жалпылай айтқанда тұтас зерттеушілік 

әрекетке баулу өте маңызды. Мақалада негізгі мектептің жоғарғы сынып оқушыларының физика 

бойынша зертханалық жұмысты орындаулары процесіндегі зерттеушілік іс-әрекетін ұйымдастыру 

ерекшеліктеріне байланысты мәселелер қарастырылған.  

Зерттеу барысында негізгі мектептің білім беру үдерісіне қатысты нормативтік құжаттарға, 

зерттеушілік іс-әрекет мәселесіне байланысты ғылыми-әдістемелік әдебиеттерге талдау жасалынды. 

Жасалған зерттеулердің нәтижесінде ғылыми-зерттеушілік әдістің оқушылардың зерттеушілік 

білігін қалыптастырудағы рөлі айқындалды. Физика бойынша зертханалық сабақтарындағы оқушы-

лардың зерттеушілік іс-әрекетін ұйымдастыру моделі негізінде оқыту педагогикалық эксперимент 

барысында жүргізілді. Педагогикалық экспериментке Талдықорған қаласы мектеп-терінің 118 

оқушысы қатысты. Бақылау және эксперименттік топтардағы оқыту тиімділігі көрсет-кіштерінің 

айырмашылығы «хи-квадрат» критерийімен бағаланды. Алынған нәтижелер ұсынылған модельдің 

оқушылардың зерттеушілік біліктерін қалыптастырудағы тиімділігін көрсетті.  

Түйін сөздер: зерттеушілік іс-әрекет, зертханалық жұмыс, физика, зерттеушілік тәсіл, зерттеу-

шілік біліктер, негізгі мектеп, эксперимент, дербестік. 

